
	verso.	goeroe rahijang sañdjaja mangka noe sangkĕp mawa pisadjieun aja sang woelan sang toemanggal sang pandawa ri koeningan loenga rahijang sañdjaja tĕka ri harepeun batara dang ngijang goeroe tjarek batara dang ngijang goeroe rahijang sañdjaja lamoen kawisesa koe sija sang woelan sang toemanggal sang pandawa ring koeningan ai noeroet tjarek sija dja beunang koe ngai kawisesa toeroet tjarekkeng dja ai wĕnang noedoetan (l. han)
______

	Fol. 18 recto.	k rahijang lalori mĕnir tĕloean sapilantjeukan noe tjikal nja rahijang sĕmpakwadja adĕg batara dang ngijang goeroe di galoenggoeng rahijangtang kĕdoel adĕg batara hinag boejoet di dĕnoeh rahijang ta mandiminjak adĕg di galoeh tjarek sang
rĕsi goeroe karoenja ai koe rahijang sĕmpakwadja hanteu di bogo ewe anak ing pwah rababoe kita leumpang hoesir rahijang sĕmpakwadja kena



	verso.	inja pideungeuneun sija satapa sang rĕsi goeroe ngagisik ti poeloeng djadi djalalang bodas leumpang ngahoesir rahijang sĕmpakwadja eukeur malit tjarek rahijang sĕmpakwadja na naha djalalang bodas eta tos soempit nja mana di hoesir dek njoepit inja kapanggih rababoe eukeur mandi di sang hijang talaga tjandana tjarek rahijang sĕmpakwadja ti mana keh e

	Fol. 12 recto.	ta noe mandi eta di leled sampingna koe soempit beunang di leled aja deungeunna pwa aksari kalih toeloej laloempatan ka tĕgal pwah rababoe di tjokot rahijang sĕmpakwadja di pirabi kasihan na pwa rababoe nja mana di seuweu inja rahijang poerba-sora rahijang dĕmoenawan dwaan sapilantjeukan ngareungeu tatabĕhan hoemoeng goemoeroeh paparoengan tatabĕhan di galoeh

	verso.	poelang ka galoeh tĕtĕr noe ngigĕl sadatang ka boeroean ageung tjarek rahijangta mandiminjak sang apatih na naha eta bedjana noe ngigĕl di baroean ageung eta bawa siñdjang saparagi iweu keh pamalaan ai tĕhĕr bawa koe kita keudeukeudeu leumpang sang
apatih ka boeroean ageu di baan ka kadatwan na pwa rababoe di pirabi koe rahijangta mandiminjak di rabi kasihahan na pwah rababoe di seuweu



	Fol. 47 recto.	patemoean di ngaranan sang salah tjarek rahijang sĕmpakwadja rababoe leumpang koe sija bwatkeun boedak eta ka rahijangta mandi-minjak antĕrkeun patĕmoean

